
ARABAKO MENDIAK ASKE

Arraia-Maeztuko alkateak udalerrian bizi diren pertsonek udalbatzan
parte hartzeko duten eskubide legitimoa bahitu du

HERRITARREN PARTE-HARTZEA honela defini liteke: pertsonek beren komunitateen garapenean eragina
duten baliabideen eta ekintzen erabileran esku hartzeko duten eskubide legitimoa, alde batetik, gizarte akti-
boa, dinamikoa eta sozialki kohesionatua lortzeko, eta, bestetik, berdintasunezko demokrazia askeagoa eta
bidezkoagoa garatzeko.

Bada, Arraia-Maeztuko Udaleko alkatea, M®* Gemma Ramos Fernandez (EAJ/PNV), "manu militari", arduratu
da, beste behin, udalerrian bizi diren pertsonei eskubide horren erabilera bahitzeaz, EH Bildu udal taldeak
Arabako Mendiak Askeren ekimenez aurkeztutako mozioa hurrengo udalbatzarreko (2023/11/16) gai-zerren-
datik baztertuz, argudiorik batere gabe. Mozio hori, bestalde, garaiz eta behar bezala aurkeztu zen osoko bi-
Ikurako gai-zerrendan sartzeko, eta eztabaidatzea funtsezkoa da udalerriarentzat: AIXEINDAR, S.A. ENPRE-
SAK SUSTATUTAKO AZAZETA ETA LAMINORIAKO ZENTRAL EOLIKOEN PROIEKTUEI BURUZ
ARRAIA-MAEZTUKO KORPORAZIO BERRIAK HARTUTAKO ERABAKIARI BURUZKO MOZIOA.

M.2 Gemma Ramos Fernandez alkateak, aurretik bere aurrekoak, Anartz Gorrotxategik, egin zuen bezala,
berriro ukatu du mozio horren eztabaida udalbatzan, udalerri horretan bizi diren pertsonen borondatea isilara-
ziz eta, ondorioz, parte hartzeko eskubide legitimoa ukatuz. Ez dugu ahaztu behar gardentasuna, gaur egun,
demokratikotzat jo nahi diren gobernuen kalitatearen funtsezko adierazle bihurtu dela, eta beharrezkoa dela
herritarrek behar bezala baloratu eta benetako parte-hartzea gauzatu ahal izateko.

Bestalde, Arabako Mendiak Aske elkarteak alkateari gogorarazi nahi dio, udal gobernuaren eta administra-
zioaren zuzendaritzako arduradun nagusia den aldetik, nahitaez errespetatu eta bete behar duela indarrean
dagoen legeria:

- Toki-araubidearen Oinarriak arautzen dituen apirilaren 2ko 7/1985 Legearen 69.1 artikulua:
"Toki-korporazioek ahalik eta informazio gehien emango dute beren jarduerari buruz eta herritar
guztiek tokiko bizitzan duten parte-hartzeari buruz",

- Toki Araubidearen Oinarriak arautzen dituen apirilaren 2ko 7/1985 Legearen 70 bis artiku-
lua: "Udalek prozedura eta organo egokiak ezarri eta arautu beharko dituzte, izaera organikoko
arauetan, auzotarrek tokiko bizitza publikoko gaietan benetan parte har dezaten, bai udalerri
osoan, bai barrutietan, baldin eta udalerrian lurralde-banaketa horiek badaude".

- Euskadiko Toki Erakundeei buruzko apirilaren 7ko 2/2016 Legearen 17. artikulua, udale-
rrien eskumen propioei buruzkoa: "8) Ingurumenaren antolamendu osagarria, sustapena, ku-
deaketa, defentsa eta babesa eta garapen iraunkorra, hots-kutsaduraren, argi-kutsaduraren eta
atmosferaren aurkako babesa barne".

Ikusten dugu, beraz, alkatearen ekintza-jauntxoari, herritarren parte-hartzea eragotziz, 2/2016 Legearen 17.8
artikuluan aipatzen diren udal-eskumenen behin eta berriz urratzeak gehitu behar zaizkiola. Gure ustez, hori
0so larria iruditzen zaigu; Udalak udal-erroldaren kudeaketan edo Ondasun Higiezinen gaineko Zergaren
(OHZ) kobrantzan amore emango balu bezala.

Maeztun, 2023ko azaroak 15a

